
ZAKON  

O IZMJENAMA I DOPUNAMA ZAKONA O UPRAVNOM POSTUPKU  

Član 1. 

U Zakonu o upravnom postupku (“Službene novine Federacije BiH”, broj 2/98) u članu 2., u drugom redu iza 
riječi “posebnim” dodaje se riječ “federalnim”. 

Član 2. 

U članu 3. u prvom redu iza riječi “je” dodaje se riječ “federalnim”. 

Član 3. 

U članu 49. stav 4. mijenja se i glasi: 

“Ombudsmen može, ako nađe da ima osnova, prisustvovati upravnom postupku radi ostvarivanja svojih funkcija 
u zaštiti ljudskog dostojanstva, prava i sloboda građanina zajamčenih ustavom i instrumentima navedenim u 
Aneksu Ustava Federacije. Ombudsmen može prisustvovati u upravnom postupku do donošenja pravosnažnog 
upravnog akta i u postupcima vanrednih pravnih lijekova. 

U toku postupka iz stava 4. ovog člana, Ombudsmen može pregledati sva službena dokumenta koja se odnose na 
upravne spise i zahtijevati saradnju službene osobe ovlaštene za rješavanje upravnih stvari u upravnom postupku 
i drugih službenih osoba, a posebno u pribavljanju potrebnih informacija, dokumenata i spisa koji se odnose na 
upravnu stvar koja je predmet upravnog postupka." 

Član 4. 

U članu 79. u stavu 2. u drugom redu iza riječi “ima” dodaje se riječ “ombudsmen”. 

Član 5. 

Ovaj zakon stupa na snagu osmog dana od dana objavljivanja u “Službenim novinama Federacije BiH”. 

